Тема.                 А.Алиш. “Сертотмас үрдәк” әкияте.

Максат.           1.
Укучыларның  “Сертотмас  үрдәк”  әкиятендәге  төп  теманы  аңлауларына , анда  катнашкан  образлар  аша  тормыш  дөреслеген  күз  алдына  китерә  алуларына  ирешү. 

                         2.Сөйләм  һәм  фикерләү  күнекмәләрен  үстерү  өстендә  эшләү.

                         3.Сер  саклау, киңәшне  тоту  кебек  хис-тойгылар,  әдәп - әхлак  сыйфатлары, әдәби укуга  кызыксыну  тәрбияләү.  

Җиһазлау.          “Сертотмас Үрдәк” әкияте, А.Алиш портреты , керпенең җәнлекләр  белән очрашканы сурәтләнгән рәсемнәр ,                                А.Алиш    китапларыннан  күргәзмә, презентация, интерактив такта, ручка  ,китапчык, керпе  һәм  үрдәк  битлекләре,тест биремнәре. 

Метод һәм алымнар. Әңгәмә, эзләнү- тикшеренү, әдәби әсәрне анализлау алымы. 

1. Оештыру  өлеше. 
Уңай психологик халәт тудыру. 

· Хәерле көн, укучылар! Мин, Гөлсинә Зариповна булам. Без сезнең  белән бүген әкият дөньясында йөрербез, анда яшәүче әкият геройларының хәлләрен белербез,  үзебезгә  күп  сабаклар  алырбыз. Хәерле  юлга  кузгалыйк!
2. Дәрес темасын аңлауга  әзерлек.

	Слайд 1. 
+музыка
	· Сезнең  күбегезнең  урман-кырларда  булганыгыз, андагы  авазларны  тыңлап  хозурланганыгыз  бардыр. 

	+урман тавышы
	· Әйдәгез, игътибар белән тыңлыйк әле. Шушы авазлар арасында сезгә өйдә укырга бирелгән әкият героен хәтерләтүче аваз да юк микән?  

	
	· Карагыз әле, безнең хуҗасын эзләргә киткән сертотмас үрдәк кире әйләнеп кайтты микән әллә? 
· Юктыр шул, балалар.

· Ни өчен? 

· Чөнки аны төлке балалары ашады. 


3. Проблемалы сорау. 

	Слайд 2. 

Авыл күренеше +музыка
	· Ә ни өчен үрдәк бәлага юлыкты соң? Ачыклыйк әле. Аның өчен безгә авыл өенә барырга кирәк булыр ахры. 
· Менә килеп тә җиттек. Бик матур урынга урнашкан икән бу хуҗалык. 

	Слайд 3. 
ишегалды рәсеме, хайваннар 
	· Ә анда нинди тормыш бара икән? Ишегалдына таба үтик әле.

· Монда кемнәр яши икән? 
· Йорт хуҗасы каядыр җыенган ахры.

· Ул нинди киңәш бирә? 

· Өйдә юклыгымны берәүгә дә белдермәс булыгыз! –ди.  


4. Проблемалы сорауны чишү юллары. 

Сүзлек эше. 
	Слайд 4. 

Йөдәп чыгу. 
	1. Хуҗаның сүзләрен барлык кош-кортлар да аңлаганмы? 

· Юк  үрдәк аңламаган. Ул төн буе йөдәп чыккан. 



	Слайд 5. 

Аптырап бетү


	· Ул сүзнең мәгънәсен сез аңлыйсызмы?

	Слайд 6.

Күнү, 
риза булу. 
	 Күнү, риза булу, килешү.

· Нәрсәгә риза була үрдәк? 

· Хуҗасын эзләргә.


	Слайд 7. 
Үрдәк. 
	· Ә ни өчен үрдәкне сайлыйлар?

· Һәм аңа нинди киңәш бирәләр?



	Магнитлы тактада рәсемнәрне урнаштыру. 
	2. Рәсемнәрне тиешле тәртиптә урнаштыру.
· Урманга баргач ул нинди җәнлекләр белән очраша әле? 

· Тиешле тәртиптә урнаштырыйк әле.

	Слайд 8.
Керпе белән очрашу.
	3. Керпе белән очрашу.
· Иң беренче кайсы җәнлек белән очраша? Аларның сүзләрен рольләп укып карыйк әле. (Баш киемнәрне киеп, 2 укучы укый) 

	Слайд 9. 
Керпе сүзе чыга.
	4. – Керпе нинди киңәш бирә әле? Аның сүзләрен бергәләп хор белән укыйк. 

	Үзем укыйм
	5. Дәреслек белән эш.
Керпенең бу акыллы киңәшенә Үрдәк һич колак салмаган, ашыга-ашыга, урман эченә атлаган. 

	Слайд 10. 

Колак салмаган
	6. Колак салмаган сүзенең мәгънәсе – тыңламаган. 

	Слайд 11. 

Физкульт-минутка тексты
	7. Физкультминутка.

· Әйдәгез, без дә аның артыннан барып карыйк әле. 

Алпан – тилпән

Бара атлап

Безнең үрдәк

Бер – ике – өч

Бер – ике – өч

Лап – лоп атлап

Серен сөйләп

Бак – бак, бак – бак.



	Слайд 12.Үрдәк  белән куян
	8. “Киңәшне тотканмы икән үрдәк?” соравына җавап алу.
· Безнең үрдәк киңәшне тоттымы икән?\

· Юк, тотмаган.



	Слайд 13. 

Аю, буре
	9. “Аю, үрдәк белән очрашкач, үрдәк нишләгән?” соравына җавап алу. 
· Юк, үрдәк серне ачкан.


	Слайд 14. 
Керпе белән төлке
	10. “ Төлке белән очрашкач киңәшне тотканмы?” соравына җавап алу. 
· Юк, киңәшне тотмаган.  Һәм шуңа күрә ул бәлага юлыккан.
 

	Слайд 15. 
Сертотмас сүзе
	11. Сертотмас сүзен төзелеше ягындан тикшерү. 
· Үрдәккә язучы нигә андый исем бирде икән?

· Чөнки ул серне сөйләп биргән. 



	Слайд 16. 
Мәкальләр
	12. Татар халык  мәкальләрен уку.
· Безнең халкыбыз элек-электән бик матур фикерләр әйтеп калдырган.

· Мәкальләрнең кайсы үрдәк образына туры килә? 

	Слайд 17. 

Капкынга төшкән җәнлекләр
	13.  Сорауга җавап алу. 

· Үрдәкнең сер саклый белмәве үзенә генә зыян саламы?
· Чынлап та бик күп геройлар бәхетсезлеккә юлыкты.

	Слайд 18.

Тексттан өзек.
	14.  Тексттан өзек уку. 

· Әле ярый хуҗа акыллы, уяу була. Юкса бу хуҗалык тәмам таркалган булыр иде.
· Китапларыбыздан шул турыда язылган өзекне табыйк әле.

	Слайд 19.


	15. Тест биремнәре эшләү. 
· Кешеләр белән дә мондый хәлләр булырга мөмкинме?
· Ә үрдәк хәлендә калмас өчен нишләргә?
· Менә бу биттәге сорауларга җавапны дөрес билгеләсәк, бәлкем нишләргә кирәк икәнен белербез. Әгәр дә дөрес җавапка туры килгән хәрефләрне шакмакларга язып барсак, сезнең өчен куанычлы сүз чыгачак. 

	Слайд 20.
Абдулла Алиш портреты
	16.  Нәтиҗә ясау.
Димәк, сез сер саклауның бәлагә китерүен һәм телеңә хуҗа булуның никадәр яхшы сыйфат икәнен аңлагансыз. 

Абдулла Алиш абыегыз безгә нинди яхшы сабак биргән икән. Аның яхшы киңәшләре язылган әкиятләре бик күп. Мин сезгә аның берничәсен алып килдем. 

17.  Китапчык бүләк итү, өй эше бирү. 
Бүгенге дәрестә алган яхшы киңәшләр сезгә гел ярдәм итеп торсын өчен мин сезгә “Акыллы киңәшләр” китапчыгы бүләк итәм. Ә өйдә сез аның буш битләренә “Сертотмас үрдәк” әкиятеннән үзегезгә иң ошаган күренешләрне ясарсыз.


